ՀԻՄՆԱՎՈՐՈՒՄ
«Հայաստանի Հանրապետության և Եվրոպական ներդրումային բանկի միջև 2013 թվականի նոյեմբերի 18-ին ստորագրված և 2017 թվականի ապրիլի 28-ին ու 2019 թվականի նոյեմբերի 27-ին փոփոխված «Հայաստանի Հյուսիս-հարավ ճանապարհային միջանցք» ֆինանսական պայմանագրի թիվ 3 փոփոխության» նախագծի (Նախագիծ) ստորագրման վերաբերյալ
Հայաստանի Հանրապետության և Եվրոպական ներդրումային բանկի միջև 2013 թվականի նոյեմբերի 7-ին և 2013 թվականի նոյեմբերի 18-ին ստորագրվել է ֆինանսական պայմանագիր (այսուհետ՝ Ֆինանսական պայմանագիր), որի շրջանակներում Հայաստանի Հանրապետությանը տրամադրվում է 60,0 մլն եվրոյին համարժեք վարկ՝ Հյուսիս-հարավ ճանապարհային միջանցքի ներդրումային ծրագրի Տրանշ 3-ը իրականացնելու նպատակով (այսուհետ՝ Ծրագիր): Ծրագրով նախատեսում է իրականացնել Թալինից Գյումրի ճանապարհի Լանջիկ-Գյումրի հատվածի վերակառուցումն ու բարելավումը: 

Համաձայն Ֆինանսական պայմանագրի 20.04.2017թ. կնքված թիվ 1 Համաձայնագրի՝ նախատեսված է, որ վարկային միջոցների Հասանելիության Վերջին Ամսաթիվ է հանդիսանում 2020թ. դեկտեմբերի 20-ը: Այդ ժամկետից հետո այլևս հնարավոր չի լինի մասհանումներ կատարել վարկից: 
Երկարաձգման հիմնավորումները
ՀՀ Շիրակի մարզի Բենիամին համայնքում սկզբնական նախագծով  ծրագիծն ամբողջությամբ անցնում էր պատմամշակութային հուշարձանի պահպանման գոտու տարածքով։ Այդ նպատակով նախաձեռնվել են նախագծային փոփոխություններ, որոնք անցել են համապատասխան փորձաքննություն։ Ծրագծի փոփման  վերջնական նախագծի հաստատումից հետո ՀՀ օրենսդրության և Բանկի քաղաքականության համաձայն՝ պետք է իրականացվի հողերի օտարման և տարաբնակեցման ծրագրի գործընթաց։ 
Առկա է նաև ճանապարհահատվածի մինչև Գյումրի 4.5 կմ հատվածի ծրագիծ կրծատման հացը, որը գտնվում է լուծման ընթացքում։
Նախատեսվում է նաև իրականացնել Կապալառուի հետ կնքված շինարարական կապալի պայմանագրի տեխնիկական պայմանների փոփոխություններ, մասնավորապես ճանապարհի ցեմենտբետոնե պատվածքի փոփոխություն ասֆալտբետոնե պատվածքով։ Նշված փոփոխության տեխնիկական հարցերը Կապալառուի հետ համաձայնեցվել են։ Այժմ բանակցություններ են ընթանում փոփոխություններից բխող ֆինանսական հարցերը կարգավորելու վերաբերյալ։

Վերը նշված և մի շարք այլ հանգամանքներով պայմանավորված՝ Հյուսիս-հարավ ճանապարհային միջանցքի ներդրումային ծրագրի Տրանշ 3-ի Լանջիկ-Գյումրի ճանապարհահատվածի կառուցման աշխատանքները սահմանված ժամկետում (2019թ. հունիսի 30) չեն ավարտվել, որի արդյունքում անհրաժեշտություն է առաջացել Կապալառուի հետ կնքված շինարարական կապալի պայմանագրի ավարտման ժամկետը երկարաձգելու մինչև 2021 թվականի դեկտեմբերի 31-ը։ 
Ելնելով վերգրյալից և հաշվի առնելով նաև այն հանգամանքը, որ անհրաժեշտ է 365 օր ճանապարհահատվածի երաշխիքային սպասարկման համար և ևս 6 ամիս ժամկետ՝ վարկային ծրագիրը ամփոփելու և ավարտման կապակցությամբ համապատասխան ֆինանսական աուդիտի իրականացման համար առաջարկվում է ստորագրել Նախագիծը՝ սահմանելով Ֆինանսական պայմանագրի Հասանելիության Վերջին Ամսաթիվը մինչև 2023 թվականի հունիսի 30-ը:

